
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪০
ঐতিহাসিক চিত্র।




মনোজ্ঞ কানন ছিল চারিদিকে যার,

গঙ্গাবারি স্পর্শে পূত প্রাচীর যাহার,

অসিত মর্ম্মরযুত সে তোরণ দ্বার,

দেখিলে অলকাভ্রান্তি হইত সবার,

অর্দ্ধভগ্ন, লতাগুল্মে আবৃত এক্ষণে!

অশ্রু আসে যার প্রতি চাহিলে নয়নে!

গঙ্গা আর পদ তার চুম্বন না করে!

দূরে গিয়া দুঃখ গায় কুল কুল্ স্বরে!

কতই বিলাস দ্রব্য রম্য হর্ম্ম্য মাঝে!

শোভিয়াছে একদিন মনোহর সাজে!

ত্রিদিব সমান ছিল যে গৃহ নিচয়,

এখন পশিতে তথা মনে হয় ভয়!

লক্ষনর পদরজে, একদা যে স্থান,

পবিত্র হইত সদা জগত প্রধান,

সপ্ত ত্রিংশ সহজ রজত মুদ্রারাশি,

গ্রহণ করিত যথা দীন দুঃখী আসি,

মাসে মাসে এইমুদ্রা কে বিলাতে পারে?

ধন্য নোয়াগেস তুমি দয়ালু সংসারে!

এক দিন নোয়াগেস যে প্রাসাদতলে

গায়িকার[১] গীত সুধাপানে, নেত্রজলে,





	↑ ভগবাই নারী জনৈক নর্ত্তকীর সহিত এই মতিঝিলের প্রাসাদে নোরাগেস্ মহন্মদ প্রণয়পাশে আবদ্ধ হইয়াছিলেন: এবং অনেক সময় মধ্যে মধ্যে তিনি উক্ত বাইজীসহ এই প্রাসাদে কালাতিপাত করিতেন বলিয়া ইতিহাসে কথিত হইয়া থাকে।

